
XARIDORLAR BILAN HISOB-KITOBLAR 
AUDITIDA MOLIYAVIY TAHLIL USULLARINI 

QO‘LLASH XUSUSIYATLARI

Annotatsiya: Ushbu maqolada xalqaro standartlarga muvofiq baholanadigan majburiyatlar, shartli aktiv va shartli 
majburiyatlar hisobi, uning tahlili va hisobini yuritish tartibi bo‘yicha masalalar ochib berilgan. 

Kalit soʻzlar: Debitorlik majburiyatlari, kreditorlik majburiyatlari, shartli aktiv, shartli majburiyatlar, moliyaviy aktivlar, 
korxona, moliyaviy tahlil.
Abstract: This article addresses issues related to liabilities assessed in accordance with international standards, 
accounting for contingent assets and contingent liabilities, their analysis, and accounting procedures.

Key words: Accounts receivable, accounts payable, contingent asset, contingent liabilities, financial assets, enterprise, 
financial analysis.
Аннотация: В данной статье раскрываются вопросы учета обязательств, оцениваемых в соответствии с 
международными стандартами, условных активов и условных обязательств, их анализа и порядка ведения учета.

Ключевые слова: Дебиторские обязательства, кредиторские обязательства, условный актив, условные 
обязательства, финансовые активы, предприятие, финансовый анализ.

K I R I S H
Hozirgi kunda korxonalar mablag‘laridan samarali foydalanish uchun debitorlik va kreditorlik qarzlarining 

o‘z vaqtida qoplanishiga alohida e’tibor qaratilmoqda. Korxonalarda muddati o‘tgan debitorlik va kreditorlik 
qarzlarni to‘g‘ri hisoblash va ularni to‘g‘ri tan olish muhim masalalardan biridir.

Dunyoda resurslar yetishmasligi muammosi moliyaviy aktivlardan samaraliroq foydalanishni talab etadi. 
Jahon moliya bozorida moliyaviy aktivlarga oid talab kun sayin ortib bormoqda. Shu sababli, xalqaro hisob-
kitob amaliyotida «moliyaviy aktivlar» buxgalteriya hisobining muhim obyekti sifatida tan olinishiga katta e’tibor 
qaratilmoqda. Biroq, bugungi kunda xalqaro amaliyotda qo‘llanilayotgan moliyaviy holat to‘g‘risidagi hisobotda 
korxonalarning moliyaviy aktivlari to‘g‘risidagi ma’lumotlari axborot foydalanuvchilarining talablariga to‘liq mos 

keladi, deb bo‘lmaydi. Shuningdek, moliyaviy aktivlar hisobini xalqaro standartlar talablariga moslashtirish, 
ushbu aktivlar hisobiga doir rivojlangan davlatlar tajribasidan milliy darajada samarali foydalanilishiga erishish 
barcha mamlakatlar uchun eng muhim va dolzarb masalalardan biri bo‘lib qolmoqda.

M A V Z U G A  O I D  A D A B I Y O T L A R  S H A R H I
Xaridorlar bilan hisob-kitoblar auditida moliyaviy tahlil usullarini qo‘llash bo‘yicha o‘tkazilgan tadqiqotda 

bir qator milliy va xorijiy manbalardan foydalanilgan bo‘lib, ular hisob va tahlilning nazariy asoslarini va amaliy 
jihatlarini yoritib bergan. Jumladan, A.X. Pardaev va Z.A. Pardaeva boshqaruv hisobi bo‘yicha o‘z asarida 
moliyaviy tahlilning ichki nazorat tizimidagi ahamiyatini ta’kidlab o‘tadi. Carl S. Warrenning “Accounting” asari 
esa xalqaro hisob standartlari asosida tahlil ko‘rsatkichlarini shakllantirishga doir zamonaviy yondashuvlarni 
ochib beradi1. Ismaylov Q.S, Sitmuratov.T, Tajekeev.Z.K ishlari milliy buxgalteriya hisobining debitorlik va 
kreditorlik majburiyatlarini yuritish bo‘yicha metodik ko‘rsatmalarni taqdim etadi. Shu bilan birga, Dusmuratov R, 
Ismaylov K, Tajekeev Z ishida korxona moliyaviy barqarorligini ta’minlash uchun qarzlar aylanuvchanligini tahlil 
qilishning o‘ziga xos yondashuvlari yoritilgan bo‘lib, bu manbalar tadqiqotning ilmiy asoslanishini ta’minladi. 
Gal’kina E.V.ning “Методика аудита и анализ расчетов с поставщиками и покупателями” nomli ishida 
gorizontal va vertikal tahlil usullari bilan hisob-kitoblarni auditorlik dasturiga integratsiya qilish bo‘yicha amaliy 
yondashuvlar ko‘rsatilgan. Shuningdek, “Аудит расчетов с дебиторами и кредиторами” nomli ilmiy maqolada 
debitorlik va kreditorlik qarzlarni tahlil qilishda moliyaviy tahlil ko‘rsatkichlaridan samarali foydalanish, risklarni 
baholash va ichki nazoratning ahamiyati alohida ta’kidlangan.

T A D Q I Q O T  M E T O D O L O G I YA S I
Ushbu tadqiqotda xaridorlar bilan hisob-kitoblar auditida moliyaviy tahlil usullarining amaliy qo‘llanishi 

chuqur o‘rganildi. Maqsadga erishish uchun tadqiqotda kompleks yondashuv qo‘llanildi, ya’ni bir nechta tahlil 
usullari uyg‘unlashtirildi va ularning har biri bosqichma-bosqich qo‘llanildi.

Tadqiqot obyekti sifatida «Qoraqalpoq vino savdosi» MChJ tanlab olindi, chunki ushbu korxona faoliyati 
doirasida debitorlik majburiyatlarining aylanishi va moliyaviy oqimlarga ta’siri aniq kuzatiladi. Tadqiqotda 2023 
va 2024-yillarga oid moliyaviy hisobot ma’lumotlari tahlil qilindi.

Avvalo, gorizontal va vertikal tahlil usullari orqali korxonaning xaridorlar bilan hisob-kitoblarga oid balans 
va moliyaviy hisobotlaridagi o‘zgarishlar yillik kesimda baholandi. Bu orqali qarzdorlik miqdoridagi o‘zgarishlar 
va ularning strukturasidagi siljishlar aniqlab olindi.

Keyingi bosqichda, moliyaviy koeffitsiyentlar tahlili yordamida debitorlik qarzlarining aylanishi, qamrab 
olinishi, va ular korxonaning likvidligi va to‘lovga qobiliyatiga qanday ta’sir qilayotgani o‘rganildi. Bu tahlil orqali 
ko‘rsatkichlar faqat miqdoriy emas, balki sifat jihatdan ham baholandi.

Shuningdek, zanjirli tahlil (chain analysis) usuli qo‘llanildi. Ushbu usul asosida xaridorlar bilan hisob-
kitoblardagi o‘zgarishlarning sabab-oqibat aloqalari ketma-ketlikda tahlil qilindi. Masalan, sotuv hajmining 
o‘zgarishi debitorlik miqdoriga, u esa aylanish ko‘rsatkichlariga qanday ta’sir qilgani bosqichma-bosqich aniqlab 
berildi. Bu yondashuv moliyaviy ko‘rsatkichlar orasidagi ichki bog‘liqlikni ochib berish imkonini berdi.

Tahlil qilishda debitorlik majburiyatlarining hajm tarkibi hamda paydo bo‘lish muddati bo‘yicha o‘rganish 
asosida ularning holatiga, aylanish darajasiga, debitorlik qarzlari bilan bog‘liq bo‘lgan moliyaviy holat 
ko‘rsatkichlariga baho beriladi.

Debitorlik majburiyatlari yoki qarzlari tahlilida ularning aylanuvchanligiga alohida e’tibor beriladi. Chunki 
debitorlik va kreditorlik majburiyatlarining aylanuvchanlik darajasi korxona moliyaviy holatini baholashning 
zarur ko‘rsatkichlaridan biri hisoblanadi.

Debitorlik majburiyatlarining aylanuvchanligi deganda qarz majburiyatlarini undirib olish muddati va 
ularning aylanish koeffitsiyenti tushuniladi. Bu bevosita bugungi yuzaga kelgan majburiyatning necha kundan 
keyin naqd pulga aylanish darajasini tavsiflaydi.

Debitorlik majburiyatlarining aylanuvchanligi sotishdan olingan tushumni debitorlik majburiyatlarining 
amaldagi summasiga bo‘lish asosida aniqlanadi.

1.	 A.X. Pardaev, Z.A. Pardaeva. Boshqaruv hisobi Darslik/ T.: «IQTISOD –MOLIYA» 2019
2.	 Carl s.Warren, James M. Jeeve, Jonathan E.Duchac. Accounting, USA.: Cengage Learning. 2018
3.	 Ismaylov Q.S, Sitmuratov.T, Tajekeev.Z.K, Buxgalteriya hisobi. – T.: «Noshir» basbası. 2018
4.	 Dusmuratov R, Ismaylov K, Tajekeev Z, Buxgalteriyalıq esap. –T.: «Sano – standart», 2018
5.	 Г.Е.Валерьевна. “Методика аудита и анализ расчетов с поставщиками и покупателями”,https://phsreda.com/e-articles/10370/

Action10370-104522.pdf?utm_source=chatgpt.com
6.	 Т.В.Луханина. “Аудит расчетов с дебиторами и кредиторами”,https://cyberleninka.ru/article/n/audit-raschetov-s-debitorami-i-kred-

itorami-v-sisteme-kompleksnoy-proverki-deyatelnosti-organizatsii/viewer

Debitorlik majburiyatlarining 
shartli aylanish koeffitsiyenti =

Sotishdan olingan sof tushum
Debitorlik majburiyatlari o‘tgan yil shu davr bo‘yicha

Debitorlik majburiyatlarining 
shartli aylanishi =

Debitorlik majburiyatlari o‘tgan yil davri bo‘yicha* 360
Sotishdan olingan sof tushum haqiqatda

Debitorlik majburiyatlarining amaldagi summasini tahlil davrining kalendar kuniga ko‘paytirish va sotishdan 
olingan sof tushum summasiga bo‘lish asosida debitorlik qarzlarining aylanish kuni aniqlanadi.

T A H L I L  V A  N A T I J A L A R 
Tahlilning asosiy maqsadi - debitorlik va kreditorlik majburiyatlari aylanish davrini tezlashtirish asosida 

korxonaning moliyaviy holatini yaxshilash bo‘yicha chora-tadbirlar belgilashdan iborat. Debitorlik va kreditorlik 
majburiyatlarini hisobdan chiqarish muddati sifatida yuridik shaxslar o‘rtasida 1 yil, korxona bilan jismoniy 
shaxslar o‘rtasida 3 yil muddat belgilangan. Bu muddatda to‘lanmagan yoki undirib olinmagan majburiyatlar, 
qarzlar korxona foyda va zararlariga olib boriladi.

Muddati o‘tgan debitorlik va kreditorlik majburiyatlari davlat tomonidan nazoratga olingan. Muddati o‘tkazib 
yuborilgan kreditorlik majburiyatlari korxona foydasiga qo‘shiladi va umumiy asosda foyda solig‘i stavkasi 
bo‘yicha soliqqa tortiladi. Muddati o‘tgan debitorlik majburiyatlarini zararga olib borish soliqqa tortiladigan 
summasini kamaytirmaydi.

Muddati o‘tgan debitorlik va kreditorlik majburiyatlarini foyda va zararlar qatoriga olib borish shartlari 
davlat soliq qonunchiligiga muvofiq qat’iy tartibga solingan. Ya’ni debitorlik va kreditorlik majburiyatlarini foyda 
va zararlar qatoriga olib borishdan oldin ularni to‘lash yoki undirib olish bo‘yicha qanday yozishmalar yoki 
murojaatlar bo‘lganligi, arbitraj qarori chiqarilgan yoki chiqarilmaganligi va h.k. bo‘yicha dastlabki hujjatlar 
majmuasini tayyorlashi kerak. Faqat shundagina uni foyda va zararlar tarkibiga olib borish mumkin. Aks holda 
zaruriyat sharti bilan kechiktirilgan majburiyatlar sifatida olinib, tegishli shaxslar javobgarlikka tortiladi.

Debitorlik majburiyatlari tarkibi deganda uning vujudga kelish sabablari yoki o‘rni tushuniladi. Xaridor va 
buyurtmachilarga bo‘lgan debitorlik majburiyatlari, xodimlar bilan hisob-kitoblar bo‘yicha debitorlik majburiyatlari, 
mehnat haqi ajratmasi bo‘yicha mablag‘lar yuzasidan debitorlik majburiyatlari, soliqlar va turli boshqa to‘lovlar 
bo‘yicha debitorlik majburiyatlari va h.k. 

Shuningdek, debitorlik va kreditorlik majburiyatlari tarkibida muddati o‘tgan, to‘lash muddati kelgan va 
to‘lash muddati o‘tmagan majburiyatlarni alohida ajratib qo‘yish mumkin.

Muddati o‘tgan, to‘lash muddati kelgan majburiyatlar alohida hisobga olinadi va boshqariladi. Muddati o‘tgan 
debitorlik majburiyatlari majburiyatlar to‘g‘risidagi ma’lumotnomada alohida yozib qo‘yiladi. Ularning respublika 
ichidagi korxonalar va respublikadan tashqaridagi korxonalar o‘rtasidagi muddati o‘tgan majburiyatlarga ajratish 
mumkin. Muddati o‘tkazib yuborilgan majburiyatlar korxona moliyaviy ahvolini og‘irlashtiruvchi asosiy sabab 
omili sifatida olinadi va zarur e’tibor beriladi (1-jadval). 

1–jadval. «Qoraqalpoq vino savdosi» mas’uliyati cheklangan jamiyat debitorlik majburiyatlarining aylanuvchanligi 
tahlili2.

Ko‘rsatkichlar 2023- yil 2024- yil Farqı
Debitorlik majburiyatlari yig‘indisi 12970055,0 8869132,0 -4100923,0
Mahsulot sotishdan olingan sof tushum 81352288,0 62270299,0 -19081989,0
Joriy aktivlar 13890152,0 9270227,0 -4619925,0
Muddati o‘tgan debitorlik qarzlari. - - -
Debitorlik qarzlarining aylanish koeffitsiyenti. (2/1) 6,27 7,02 +0,75
Debitorlik qarzlarining aylanish davri, kundalik (1*360/2) 57,40 51,27 -6,12
Aylanma aktivlar tarkibida debitorlik qarzlari. (1/3*100)% 93,38 95,67 +2,3
Muddati o‘tgan debitorlik qarzlari ulushi, (4/1*100)% - - -

Korxona debitorlik majburiyatlarining holati, o‘tgan yilning shu davriga nisbatan 4100923,0 ming so‘mga 
kamaygan. Mahsulot sotishdan olingan sof tushum summasi ham o‘tgan yilning shu davriga nisbatan 
19081989,0 ming so‘mga kamaygan. Buning ta’sirida debitorlik majburiyatlarining undirilishi davri o‘tgan yilga 

7	  Avtor tomonidan ishlab chiqilgan.

nisbatan 6,12 kunga kamaygan. Ya’ni debitorlik majburiyatlarining undirib olinishi birmuncha kamaygan. Bu 
kamayish bevosita mahsulot, ish va xizmatlarni sotishdan olingan sof tushum summasining kamayishi hisobiga 
yuz bergan. Amaldagi davrda debitorlik majburiyatlarining jami aylanma aktivlar tarkibidagi ulushi o‘tgan yilning 
shu davriga nisbatan 2,3%ga ko‘payishi avvalo mahsulot sotishdan olingan sof tushum summasining kamayishi 
hisobiga yuz bergan. Muddati o‘tgan debitorlik qarzlari hisobga olinmagan. O‘tgan va joriy hisobot davrida 
korxona debitorlik qarzlari ustidan ijobiy nazorat o‘rnatgan. Bu audit nuqtai nazaridan ichki nazorat muhiti yo‘lga 
qo‘yilganligi va jiddiy xatolar xavfini (RMM-risk of material misstatement) kamaytiradi.

Yuqoridagi bog‘lanishlarni bevosita debitorlik majburiyatlarining aylanishiga ta’sir etuvchi omillarning ta’sir 
darajalarini ham aniqlashimiz mumkin (2-jadvsl). 

2–jadval. «Qoraqalpoq vino savdosi» mas’uliyati cheklangan jamiyat debitorlik qarzlarining zanjirli tahlili3.

H

m

Hisob formulasi tarkibiga kiruvchi 
omillar. Umumlashgan 

ko‘rsatkich - debitorlik 
qarzlarining aylanish 
davri.
(1x360:2)

Avvalgi 
hisobga 
nisbatan farq
(+.-)

O’zgarish sabablariDebitorlik 
qarzlarining 
hajmi

Mahsulot 
sotishdan olingan 
sof tushum

A V 1 2 3 4 5
1 - 12970055,0 81352288,0 57,39

2 1 8869132,0 81352288,0 39,24 -18,15 Debitorlik qarzlari 
hajmi kamaygan.

3 2 8869132,0 6227099,0 51,27 +12,03 Sof tushum hajmi 
oshgan

                                                         Faktorlar balansi:  -6.12
1. Debitorlik qarzlari hajmining 81352288,0 ming so‘mga kamayishi natijasida debitorlik qarzlarining 

aylanish kuni 18,15 kunga kamaygan.
2. Mahsulot sotishdan olingan sof tushum hajmining 6227099,0 ming so‘mga ko‘payishi debitorlik 

qarzlarining aylanish kunini 12,03 kunga ko‘paytirgan.
Shunday qilib, barcha omillar ta’siri natijaning umumiy farqiga teng:
(-18.15)+(+12.03)=-6,12 kun

X U L O S A  V A  T A K L I F L A R 
Tadqiqotda qo‘llanilgan moliyaviy tahlil usullari orqali hisob-kitoblarning to‘liqligi va ishonchliligini aniqlash 

mumkinligi amaliy misollar orqali asoslab berildi. Biroq, tahlil jarayonida ayrim cheklovlar mavjud bo‘lib, ularni 
hisobga olish lozim. Jumladan, moliyaviy tahlil ko‘pincha o‘tgan davr ma’lumotlariga asoslanadi va xaridorlar 
bilan hisob-kitoblarning hozirgi holatini to‘liq aks ettirmasligi mumkin. Shu bilan birga, tahlil natijalarining aniqligi 
korxona hisob siyosatining xususiyatlari va audit jarayonida qo‘llaniladigan dasturiy vositalarning imkoniyatlariga 
bog‘liq bo‘lib qoladi.

Ushbu tadqiqot natijalari shuni ko‘rsatadiki, xaridorlar bilan hisob-kitoblarni auditdan o‘tkazishda moliyaviy 
tahlil usullarini boshqa audit usullari bilan uyg‘unlashtirish samaradorlikni yanada oshiradi. Masalan, moliyaviy 
tahlil natijalarini hujjatlarni tekshirish va inventarizatsiya natijalari bilan taqqoslash orqali auditor xulosalarining 
aniqligi va asoslanganligini kuchaytirish mumkin.

